
1. INNLEIING  

Utarbeiding av kommunal planstrategi er eit krav etter plan- og bygningslova (PBL) § 10-1. Målet med 

planstrategien er å klargjere kva slags planoppgåver kommune bør starta opp eller føra vidare for å legge til 

rette for den ønska vidare utviklinga av kommunen. Den kommunale planstrategien skal famne om ei drøfting 

av kommunens strategiske val knytt til samfunnsutvikling (omfattar òg langsiktig arealbruk), miljøutfordringar, 

sektoranes verksemd og ei vurdering av kommunens planhøve i valperioden (frå PBL § 10-1). Planstrategien vil 

formast etter behova i kommunen - i lys av dei utfordringane kommunen har som samfunn og organisasjon. 

Kommunestyret skal gjennom vedtak av planstrategien ta stilling til om gjeldande kommuneplan heilt eller 

delvis skal reviderast eller vidareførast utan endringar, jf. PBL § 10-1 3. ledd. Ny kommuneplan for Etne 

kommune er under arbeid. Samfunnsdelen av planen er rekna vedtatt hausten 2016, medan arealdelen vil 

verta ferdigstilt ei tid etter.  

Jamfør lova om folkehelse § 5 skal ei oversikt over folkehelsa i kommunen inngå i grunnlaget for utarbeidinga 

av planstrategien. Kommunen har utarbeidd ei oversikt over folkehelsa i Etne kommune. Oversikta er eit 

sentralt grunnlagsdokument for planstrategien. 

Strategien er skriven med utgangspunkt i dei retningsliner statlege- og regionale instansar har satt for den 

kommunale planlegginga. Kapittel to gjev ein kort introduksjon til plansystemet i kommunen. Dei nasjonale 

forventingane til den kommunale planlegginga vil bli behandla i kapittel tre. I kapittel fire vil ein presentere 

kommunens utfordringar og strategiar for å styra samfunnsutviklinga. Samstundes vil ein gi innblikk i kva slags 

planar kommunen ser for seg at skal følgje opp dei vedtekne strategiane. Kapitla seks og sju vil omhandle 

planane, behovet for nye planar og forslag til prioritering av planar i den kommande valperioden. 

2.KOMMUNEN OG KOMMUNENS PLANSYSTEM 

Etne kommune er ein geografisk stor kommune med eit areal på heile 735 km
2
. Kommunen ligg i 

Sunnhordland, men har òg nær tilhøyrsle til Haugalandet. Etne har ei spreidd busetting med totalt 4106 

innbyggarar per 1. januar 2016. Størst folketettleik finn ein i tettstadene Etnesjøen og Skånevik. 

Kommuneadministrasjonen sit i Etnesjøen og er hovudansvarleg for utarbeiding av planar. Implementering av 

eit godt og velfungerande plansystem skal bidra til god og effektiv styring av kommunen. Dei politisk vedtekne 

planane er med på å sikre ei demokratisk styring av kommunen.  

 

2.1. KOMMUNEPLAN 

Kommuneplanen er kommunens overordna plandokument, og skal vere styrande for all anna kommunal 

planlegging. Planen består av ein samfunnsdel og ein arealdel. Utgangspunktet skal til ei kvar tid vere i den 

kommunale planstrategien. Kommunen gjorde vedtak om planprogram for kommuneplan 2015-2025 den 

24.02.2015. 

2.1.1. SAMFUNNSDEL 

Samfunnsdelen tek for seg langsiktige utfordringar, mål og strategiar for samfunnet som ein heilheit og 

kommunen som organisasjon. Denne delen skal vere grunnlaget for alle sektorane sine planer og verksemda i 

kommunen.  I ein egen handlingsdel skal det gå fram korleis planen og samfunnsdelen skal følgjast opp. Tema- 

og sektorplanar (fagplanar) klargjer målsettingar for dei ulike fagområda og sektorane i kommunen.  

2.1.2. AREALDEL 

Kommunen skal ha ein arealplan som viser samanhengen mellom framtidig samfunnsutvikling og arealbruk for 

heile kommunen. Planen skal gi hovudtrekka i arealdisponeringa, og rammer og føresetnader for kva nye 

vedtak og ny arealbruk som kan settast i verk. Arealplanen skal bygga på kommuneplanens samfunnsdel. For 

deler av kommunen sine geografiske områder kan det utarbeidast kommunedelplanar. Arealplanar kan 

utarbeidast i ulik detaljeringsgrad. 

Ein reguleringsplan er eit detaljert plankart med planføresegner og planomtale. Planen kjem i to 

detaljeringsnivå, områdeplan og detaljplan. Private kan stilla forslag til ein områdeplan, men har ikkje rettskrav 

til å få planen behandla. Områdeplanar er kommunale. Private har, der i mot, rettskrav til å få behandla 

framlegg til detaljplan. 

2.1.3. ERFARINGAR MED GJELDANDE KOMMUNEPLAN OG PLANSTRATEGI 

Revisjon av kommuneplanen er under arbeide. Kommuneplanen til Etne er utdatert og har behov for revisjon 

for å betre reflektere dagens situasjon ς samt betre møte dei utfordringane som lokalsamfunnet står ovanfor 

både i dag - og i framtida. Det er òg eit mål med revisjonen at ein skal forenkle saksbehandlinga i kommunen 

gjennom meir hensiktsmessige arealformål og føresegner i kommuneplanen sin arealdel. Særleg vil det her 

vere eit mål å redusere talet dispensasjonssøknader som kjem kommunen i hende.  

Figur 1. Kommunal planstrategi i det kommunale plansystemet 

Det var ved utarbeiding av førre planstrategi lagt opp til å berre gjere små endringar ved revisjon. Likevel vel 

ein no å utarbeid ein tilnærma ny planstrategi. Grunnen til dette er at administrasjonen meiner at lærdommen 

frå førre strategi og tilhøva i kommunen i dag krev dette.  

Foto: Roar Bævre 




























